কর্মশালার বিষয়

:
“উৎপাদনশীলতা উন্নয়ন বিষয়ক জাপানী 5s কৌশল” 

স্থান

:
বাংলাদেশ ইন্সটিটিউট অব ম্যানেজমেন্ট (বিআইএম), ৪ সোবহানবাগ,  

                                               মিরপুর রোড, ঢাকা  
তারিখ

:
২৪ ডিসেম্বর, ২০১৮ ইং
বাস্তবায়নকৃত সেক্টরের নাম
:   
বস্ত্র সেক্টর
ন্যাশনাল প্রোডাকটিভিটি অর্গানাইজেশন (এনপিও), শিল্প মন্ত্রণালয়, ঢাকা এবং বাংলাদেশ ইন্সটিটিউট অব ম্যানেজমেন্ট (বিআইএম), ৪ সোবহানবাগ, মিরপুর রোড, ঢাকা এর যৌথ উদ্যোগে ২৪ ডিসেম্বর, ২০১৮ তারিখ এক দিন ব্যাপী ‘উৎপাদনশীলতা উন্নয়নে কর্মক্ষেত্রে জাপানি 5s পদ্ধতির ব্যবহারিক কৌশল” শীর্ষক কর্মসূচির প্রতিবেদন ।
ন্যাশনাল প্রোডাকটিভিটি অর্গানাইজেশন (এনপিও), শিল্প মন্ত্রণালয়, ঢাকা এবং এবং বাংলাদেশ ইন্সটিটিউট অব ম্যানেজমেন্ট (বিআইএম), ৪ সোবহানবাগ, মিরপুর রোড, ঢাকা  এর যৌথ উদ্যোগে ২৪ ডিসেম্বর, ২০১৮ তারিখ এক দিন ব্যাপী উৎপাদনশীলতা উন্নয়নে কর্মক্ষেত্রে জাপানি 5s পদ্ধতির ব্যবহারিক কৌশল শীর্ষক কর্মসূচি বিআইএম এর প্রশিক্ষণ কক্ষে অনুষ্ঠিত হয়ঃ 
কোর্স সমন্বয়কারীঃ  মোছাম্মৎ ফাতেমা বেগম, ঊর্ধ্বতন গবেষণা কর্মকর্তা, এনপিও ।
রিসোর্স স্পীকারঃ  জনাব মোঃ রাজু আহমেদ, গবেষণা কর্মকর্তা, এনপিও এবং জনাব ফিরোজ আহমেদ, পরিসংখ্যান তথ্যানুসন্ধানকারী, এনপিও ।
কর্মশালার বিষয়বস্তুঃ  ‘উৎপাদনশীলতা উন্নয়নে কর্মক্ষেত্রে  জাপানি 5s পদ্ধতির ব্যবহারিক কৌশল” কর্মসূচি ।
ভূমিকাঃ  কোর্স সমন্বয়কারী মোছাম্মৎ ফাতেমা বেগম, ঊর্ধ্বতন গবেষণা কর্মকর্তা সূচনা বক্তব্যের প্রথমেই এনপিও,র পরিচিতি তুলে ধরেন ।  তিনি বলেন ন্যাশনাল প্রোডাকটিভিটি অর্গানাইজেশন (এনপিও), শিল্প মন্ত্রণালয়ের আওতাধীন উৎপাদনশীলতা উন্নয়ন বিষয়ক কার্যক্রম পরিচালনার জন্য একটি বিশেষায়িত সরকারি প্রতিষ্ঠান । এ দপ্তর Productivity and Quality Improvement এর জন্য সরকারি-বেসরকারি বিভিন্ন শিল্প ও সেবা প্রতিষ্ঠানকে দক্ষ, উৎপাদনশীল এবং বর্তমান বিশ্বায়নের যুগে প্রতিযোগিতামূলক প্রতিষ্ঠানে পরিনত করার লক্ষ্যে নিয়মিতভাবে বহুমুখী কার্যক্রম পরিচালনা করে থাকে যার মধ্যে প্রশিক্ষণ, সেমিনার/কর্মশালা 
আয়োজন, গবেষণামূলক প্রতিবেদন তৈরি, কনসালটেন্সী সার্ভিস সচেতনতা প্রচারাভিযান প্রভৃতি অন্যতম । তাছাড়া প্রতিষ্ঠানের চাহিদা অনুসারে এশিয়ান প্রোডাকটিভিটি অর্গানাইজেশন (এপিও) এর সহায়তায় টেকনিক্যাল এক্সপার্ট সার্ভিস (টিইএস) প্রদান করে থাকে । তিনি বলেন, অনেকেই মনে করেন ‘প্রোডাকশন’ বাড়লেই ‘প্রোডাকটিভিটি’ বাড়বে। এটা ঠিক নয় বরং ‘প্রোডাকটিভিটি’ বাড়লেই ‘প্রোডাকশন’ বাড়বে। তিনি আরও বলেন যে, এনপিও কাইজেন পদ্ধতি প্রয়োগের মাধ্যমে বিভিন্ন শিল্প প্রতিষ্ঠানের উৎপাদনশীলতা বৃদ্ধি তথা রিজেকশন রেট কমাতে সক্ষম হয়েছে । বিশেষ করে জুট মিলস সমূহে এ পদ্ধতির প্রয়োগের ফলাফল খুবই উৎসাহব্যঞ্জক । প্রশিক্ষণ কোর্সে সভাপতি হিসেবে উপস্থিত ছিলেন বাংলাদেশ ইন্সটিটিউট অব ম্যানেজমেন্ট (বিআইএম) ঢাকা এর  পরিচালক (অর্থ) প্রকৌঃ এ এন এম শহিদুল্লাহ ।  তাঁর বক্তব্যে বলেন, শুধু উৎপাদন বাড়ালেও চলবে না, প্রতিষ্ঠানের উন্নতির জন্য উৎপাদনশীলতা বৃদ্ধি অপরিহার্য।  এনপিও থেকে আগত প্রতিনিধি দল বিভিন্ন দেশ হতে প্রশিক্ষণ গ্রহণ  করে যে  জ্ঞান লদ্ধ করেছেন তা বাংলাদেশ ইন্সটিটিউট অব ম্যানেজমেন্ট (বিআইএম) এ আয়োজিত কর্মশালায় উপস্থিত প্রশিক্ষণ গ্রহণকারীদের আরো দক্ষ ও কার্যকরী করে তুলবে । তিনি আরো বলেন, এনপিও একটি সরকারি প্রতিষ্ঠান হিসেবে স্বেচ্ছায় ফ্রি সার্ভিস প্রদান করতে এসেছেন, যা খুবই প্রশংসনীয় । এজন্য এনপিও কর্তৃপক্ষ এবং আগত সকল রির্সোস পারসনদের তিনি ধন্যবাদ জানান। তিনি সকল প্রশিক্ষণার্থীদের মনযোগ ও আন্তরিকতার সাথে কোর্সটি সম্পন্ন করার জন্য অনুরোধ জানান ।
কর্মসূচির বিষয়বস্তুঃ  দিনব্যাপি কর্মসূচিতে নিম্নোক্ত মোট ২টি বিষয় অন্তর্ভুক্ত করা হয় ।  
 (ক)
উৎপাদনশীলতার মূল ধারণা; 
 (খ)
উৎপাদনশীলতা উন্নয়নে ফাইভ এস পদ্ধতির প্রয়োগ;
অংশগ্রহণকারী/টার্গেট গ্রুপঃ 

বাংলাদেশ ইন্সটিটিউট অব  ম্যানেজমেন্ট (বিআইএম), ৪ সোবহানবাগ, মিরপুর রোড, ঢাকা এর ঊর্ধ্বতন কর্মকর্তাসহ মোট ২৮ জন প্রশিক্ষণার্থী অংশগ্রহণ করেন। 

‘উৎপাদনশীলতা উন্নয়নে কর্মক্ষেত্রে জাপানি 5s পদ্ধতির ব্যবহারিক কৌশল” কর্মসূচিতে উপস্থিত কর্মকর্তাদের তালিকা ।

প্রশিক্ষণ পদ্ধতিঃ 


রিসোর্স পার্সনদের বক্তব্য প্রদান, হ্যান্ডআউট ও পাওয়ার পয়েন্টের সফট কপি বিতরণ, পাওয়ার পয়েন্টের মাধ্যমে বক্তব্য উপস্থাপন,  উৎপাদনশীলতা বিষয়ক পিকচার প্রদর্শন, উৎপাদনশীলতা বিষয়ক পোষ্টার ও লিফলেট প্রদর্শন এবং কোর্স মূল্যায়ণের বিষয়ে পরীক্ষা গ্রহণ । উন্মোক্ত আলোচনা ও কোর্স মূল্যায়ণ পর্ব অনুষ্ঠিত হয় ।  

বাংলাদেশ ইন্সটিটিউট অব ম্যানেজমেন্ট (বিআইএম), এ ‘উৎপাদনশীলতা উন্নয়নে কর্মক্ষেত্রে জাপানি 5s পদ্ধতির ব্যবহারিক কৌশল” পদ্ধতির প্রয়োগঃ
5s কি :
5s একটি জাপানি ম্যানেজমেন্ট পদ্ধতি । জাপান 5s পদ্ধতি প্রয়োগ করে বিশ্বে তাদের অবস্থান সমুন্নত রাখতে  সক্ষম হয়েছে। 5s এমন একটি পদ্ধতি যা কর্মস্থলে প্রয়োগ করলে বর্তমান অবস্থা থেকে উন্নততর অবস্থায় পোঁছানো সম্ভব এবং এর জন্য অতিরিক্ত অর্থের প্রয়োজন হয় না। শুধুমাত্র চিন্তা চেতনার একটু পরিবর্তন আনতে হয়। 5s ইংরেজী বর্ণ ‘‘S” দিয়ে শুরু ৫টি জাপানি শব্দ 1) SEIRI (Sort), 2) SEITON (Set in order), 3) SEISO (Shine/Sweep), 4) SEIKETSU (Standardize) & 5) SHITSUKE (Sustain).
Benefits of 5S:

* Reduce non-Value adding activity * Reduce mistakes from employees and suppliers* Reduce time in navigating the facility and locating files, tools and supplies * Improve floor space utilization * Improve employee safety and morale * Improve product quality .

5s এর ব্যাখ্যাঃ
1) SEIRI (Sort): SEIRI অর্থ বাছাই করা । বাছাই করতে গেলে প্রথমে যা কিছু আছে তাকে প্রয়োজনীয় এবং অপ্রয়োজনীয় এই দুই ভাগে ভাগ করতে হবে । প্রয়োজনীয় জিনিস রেখে অপ্রয়োজনীয় জিনিস অপসারণ করতে হবে । 
2) SEITON (Set in Order): প্রয়োজনীয় জিনিসপত্র এবং অপ্রয়োজনীয় জিনিসপত্র বাছাই করার পর প্রয়োজনীয় জিনিসপত্র নিয়মতান্ত্রিকভাকে সাজাতে হবে । দৈনন্দিন জীবনে কিছু জিনিসপত্র আছে যা সব সময় কাজে লাগে তা হাতের কাছে রাখতে হবে যেন হাত বাড়ালেই পাওয়া যায় । আবার কিছু জিনিসপত্র দুই তিন দিন পর পর প্রয়োজন হয় তা একটু দুরে রাখতে হবে । এভাবে কাজের পরিধির উপর নির্ভর করে সবকিছু সাজাতে হবে । এর ফলে সময় খুব কম লাগবে, কর্ম পরিবেশ সুন্দর হবে এবং মানসিক প্রশান্তি আসবে, কাজের গুণগত মান ভাল হবে। 
3) SEISO (Shine/Sweep): পরিষ্কার করা। আসবাবপত্র, যন্ত্রপাতি, কলকারখানা অর্থাৎ কর্মস্থল সব সময় পরিস্কার-পরিছন্ন রাখতে হবে। অপরিস্কার অবস্থায় কাজ করলে বিভিন্ন দুর্ঘটনা ও দুরারোগ্য অসুখ হতে পারে । কাজেই পরিস্কার-পরিচ্ছন্নতার কোন বিকল্প  নেই । 
4) SEIKETSU (Standardize): কাজের পরিবেশকে এমন একটি পর্যায়ে নিয়ে যেতে হবে যেন কোন প্রতিবন্ধকতা ছাড়া সুন্দরভাবে কাজ সম্পন্ন হয়।
5) SHITSUKE (Sustain): সব কিছু ঠিকঠাক করা হলো কিন্তু সেটা ধরে রাখা গেল না তাহলে সব চেষ্টা ব্যর্থতায় পর্যবসিত হবে। কাজেই যা কিছু অর্জন করা হয় তা Sustain (টেকসই) করতে হবে । সচেতনা প্রচার, কর্মশালা ,Big Cleaning Day,  প্রশিক্ষণ,  প্রভৃতির মাধ্যমে 5s পদ্ধতির অনুশীলন অব্যাহত রাখতে হবে । এভাবে 5s পদ্ধতি অনুশীলনের মাধ্যমে সাজানো গোছানো কর্মপরিবেশ তৈরি করে ব্যক্তি এবং প্রতিষ্ঠানের উন্নতির ধারা সচল রাখতে হবে। যার বাস্তব উদাহরণ আজকের আধুনিক জাপান ।
5s এর Before  এবং After:

কর্মক্ষেত্রে জাপানি ব্যবহারিক 5s এর Before  এবং After চিত্র
সমাপনী অনুষ্ঠানঃ

উৎপাদনশীলতা বিষয়ক প্রশিক্ষণ কর্মসূচির সমাপনী অনুষ্ঠানে উপস্থিত সম্মানিত সভাপতি, প্রধান অতিথি ও কোর্স সম্বনয়কারী       

 কর্মশালার সমাপনী অনুষ্ঠানে প্রধান অতিথি হিসেবে উপস্হিত ছিলেন জনাব মোহাম্মদ আতোয়ার হোসেন, মহাপরিচারক, বাংলাদেশ ইন্সটিটিউট অব ম্যানেজমেন্ট (বিআইএম), ঢাকা । তিনি প্রথমেই এনপিও’র সকল কর্মকর্তা এবং অংশগ্রহণকারী সকল বিআইএম এর কর্মকর্তাদের ধন্যবাদ জ্ঞাপন করেন ।  সম্পদের সুষ্ঠু ও কার্যকর ব্যবহার এবং পণ্য ও সেবার মান উন্নয়নে উৎপাদনশীলতাই একমাত্র   উপায় । তিনি বলেন এ ধরনের প্রশিক্ষণ আমাদের মতো অর্গানাইজেশনে সবসময় প্রয়োজন । কর্মসূচি থেকে যে সকল ফিডব্যাক থাকবে তা তিনি খুব শীঘ্রই বাস্তবায়ন করার জন্য শাখা প্রধানদের নির্দেশ প্রদান করেন । তিনি আরো বলেন,  এনপিও এবং বিআইএম এর কাজ অনেকটাই  মিল তাই দুই দপ্তরের পারষ্পরিক  সহযোগিতা থাকা প্রয়োজন । পরবর্তিতে এ রকম কর্মসূচি আরো আয়োজন করতে চাইলে বিআইএম আগ্রহ সহকারে আয়োজন করবেন বলে অভিমত ব্যাক্ত করেন । তিনি আরো বলেন এনপিও’র মতো বিআইএম এ অনেক প্রোডাকটিভিটি কনসালটেন্ট আছে আমরাও এনপিও কে সহযোগিতা করার জন্য প্রস্তুত আছি । এনপিও’র সিনিয়র রিসার্চ অফিসার মোছাম্মৎ ফাতেমা বেগম বলেন, আমরা সচেতনতা প্রচারাভিযানের অংশ হিসেবে এ প্রশিক্ষণের মাধ্যমে অভিজ্ঞতা বিনিময় করেছি, ভবিষ্যতে আপনাদের সহযোগিতা পেলে এ  ধরনের প্রশিক্ষণ কর্মসূচি পুনরায় আয়োজনের মাধ্যমে অভিজ্ঞতা বিনিময় করা হবে । কোর্স সমন্বয়কারী কর্মসূচি আয়োজনে সহযোগিতা এবং আতিথিয়তার জন্য বিশেষভাবে মহা পরিচালক জনাব মোহাম্মদ আতোয়ার হোসেন, সহ প্রতিষ্ঠানের সকল কর্মকর্তাগণকে ধন্যবাদ জানান।  মহা পরিচালক মহোদয় সকল প্রশিক্ষণার্থীদের অত্যন্ত মনোযোগ ও আন্তরিকতার সাথে কর্মশালাটি শেষ  করায় আন্তরিক অভিনন্দন ও ধন্যবাদ জানান এবং অনুষ্ঠানের সমাপ্তি ঘোষণা করেন।
সুপারিশ সমূহঃ
১।
এনপিও’র সহযোগিতায় বাংলাদেশ ইন্সটিটিউট অব ম্যানেজমেন্ট (বিআইএম), এ ফলোআপ প্রশিক্ষণ কর্মসূচি আয়োজনের পদক্ষেপ নিতে হবে ।
২।
বাংলাদেশ ইন্সটিটিউট অব ম্যানেজমেন্ট (বিআইএম), ঢাকা এর প্রতিটি ডিপার্টমেন্টে ৫এস কমিটি গঠন করতে হবে এবং ৫এস কার্যক্রমের অগ্রগতি কমিটির সভায় পর্যালোচনা ও বিগ ক্লিনিং ডে পালন করতে হবে ।
৩।
প্রতিষ্ঠানের সকল কর্মকর্তা ও কর্মচারীদের উৎপাদনশীলতা বিষয়ক প্রশিক্ষণ কর্মসূচিতে অংশগ্রহণের জন্য সচেতন করে সকলের জন্য প্রশিক্ষণ আয়োজন করতে হবে ।
৪।
বাংলাদেশ ইন্সটিটিউট অব ম্যানেজমেন্ট (বিআইএম), ঢাকা তে যে ৫টি কারণের জন্য উৎপাদনশীলতা হ্রাস পাচ্ছে তা বাস্তবায়নের জন্য পদক্ষেপ গ্রহণের মাধ্যমে প্রয়োজনীয় কার্যক্রম গ্রহণ করতে হবে ।
৫।
বাংলাদেশ ইন্সটিটিউট অব ম্যানেজমেন্ট (বিআইএম), ঢাকা এ কর্মরত কর্মকর্তা ও কর্মচারীদের সম্পর্ক আরও সুদৃঢ় করার লক্ষ্যে এনপিও’র সহায়তায় কর্মকর্তা ও কর্মচারীদের উৎপাদনশীলতা বিষয়ক উদ্বুদ্ধকরণ কর্মসূচি গ্রহণ করতে হবে । 
৬।
বাংলাদেশ ইন্সটিটিউট অব ম্যানেজমেন্ট (বিআইএম),ঢাকা সবুজ উৎপাদনশীলতার বিষয়ে সর্বোচ্চ প্রয়োগ নিশ্চিত করার জন্য প্রয়োজনীয় কার্যক্রম গ্রহণ করতে হবে । 
















‘উৎপাদনশীলতা উন্নয়নে কর্মক্ষেত্রে জাপানি 5s পদ্ধতির ব্যবহারিক কৌশল” কর্মসূচিতে উপস্থিত সম্মানিত সভাপতি, প্রধান অতিথি ও কোর্স সম্বনয়কারী 





























